
　　篇一：九後风雨不止遂作小寒
　　作者：宋朝，陆游
　　菊枝欹倒不成丛，井上梧桐叶半空。
　　射虎南山无复梦，雨蓑烟艇伴渔翁。
　　篇二：重九後风雨不止遂作小寒
　　作者：宋朝，陆游
　　夜长稚子添书课，霜近衰翁忆醉乡。
　　尽道吴中时节晚，菊花也有一枝黄。
　　篇三：清远舟中寄耘老
　　作者：宋朝，苏轼
　　小寒初渡梅花岭，万壑千岩背人境。
　　清远聊为泛宅行，一梦分明堕乡井。
　　觉来满眼是湖山，鸭绿波摇凤凰影。
　　海陵居士无云梯，岁晚结庐颍水湄。
　　山腰自悬苍玉佩，野马不受黄金羁。
　　门前车盖猎猎走，笑倚清流数鬓丝。
　　汀洲相见春风起，白苹吹花散烟水。
　　万里飘蓬未得归，目断沧浪泪如洗。
　　北雁南来遗素书，苦言大浸没我庐。
　　清斋十日不然鼎，曲突往往巢龟鱼。
　　今年玉粒贱如水，青铜欲买囊已虚。
　　人生百年如寄尔，七十朱颜能有几。
　　有子休论贤与愚，倪生枉却带经锄。
　　天南看取东坡叟，可是平生废读书。
　　篇四：浣溪沙
　　作者：宋朝，舒亶
　　燕外青楼已禁烟。小寒犹自薄胜绵。
　　画桥红日下秋千。惟有樽前芳意在，
　　应须沈醉倒花前。绿窗还是五更天。
　　篇五：望梅
　　无名氏
　　小寒时节，正同云暮惨，劲风朝烈。
　　信早梅、偏占阳和，向日暖临溪，一枝先发。
　　时有香来，望明艳、瑶枝非雪。
　　想玲珑嫩蕊，绰约横斜，旖旎清绝。
　　仙姿更谁并列。有幽香映水，疏影笼月。
　　且大家、留倚阑干，对绿醑飞觥，锦笺吟阅。
　　桃李繁华，奈比此、芬芳俱别。
　　等和羹大用，休把翠条谩折。
　　篇六：醉蓬莱
　　无名氏
　　看梅腮妆腊，柳眼缄春，小寒交候。
　　蓂荚双开，庆生贤毓秀。
　　早着蜚声，荣登鹗表，正是当年少。
　　大器能藏，待当富贵，功名还就。
　　暂试鸾栖，需期瓜约，未试经伦手。
　　料想黄扉须有分，看玺书飞到。
　　州县无劳，沙堤已筑，跃马长安道。
　　岁岁今朝，斑斓品戏，举觞称寿。

